BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 06 0 K 000028 07 K

Novi Travnik, 25.09.2007.godine

U IME FEDERACIJE BOSNE I HERCEGOVINE !
Kantonalni sud u Novom Travniku, u vijeću sastavljenom od sudaca Darmina Avdić kao predsjednika vijeća, Slavka Marić i Jasne Šatara kao članova vijeća, uz sudjelovanje Mironije Jozak kao zapisničara, u krivičnom predmetu protiv optuženog VARUPA MEVLUDINA zbog krivičnog djela razbojništva iz člana 289. stav 2. KZ F BiH, a po optužnici Kantonalnog tužilaštva Travnik broj Kt-411/07 od 22.06.2007.godine,  nakon održanog pretresa o razmatranju izjave o priznanju krivnje, u prisustvu optuženog Varupa Mevludina, njegovog branioca po službenoj dužnosti Lozo Adila advokata iz Travnika te Kantonalnog tužioca Bradić Mehe, donio je i javno objavio dana 25.09.2007.godine slijedeću
P R E S U D U
Optuženi:


VARUPA MEVLUDIN sin Abdulaha i majke Zejne rođene Omerdić, rođen 29.08.1973.godine u Travnik, nastanjen u mjestu Bukve br. 18, općina Vitez, pismen sa završenom osmogodišnjom školom, po zanimanju radnik, ne zaposlen, oženjen, otac dvoje mldb.djece, Bošnjak, državljanin BiH, ranije ne osuđivan, nalazi se u pritvoru od 13.09.2007.godine do 25.09.2007.godine, 

K R I V  J E

Što je:


Zajedno sa Ganić Fuadom dana 28.01.2007.godine oko 02, 30 sati u Travniku, ul. Bosanska, nakon što su predhodno zajedno sa oštećenim Lendo Husom konzumirali alkoholna pića u ugostiteljskom objektu zajedno došli do stana optuženog Ganić Fuada nakon čega su ga u cilju prisvajanja protivpravne imovinske koristi fizički napali udarajući oštećenog nogama i rukama po cijelom tijelu tražeći novac, te su mu zaprijetili da će izravno napasti na njegov  život tako što su mu stavili nož u predio vrata, a tom prilikom od oštećenog oduzeli i prisvojili novac u iznosu od oko 100,00 KM, mobilni aparat marke „Nokia“ 7210 svijetlo plave boje sa brojem ultra 061/599-673, sat sa ruke marke „Casio“, a potom oštećenom zaprijetili da će mu kidnapovati dijete i da ga više nikada neće vidjeti ukoliko prijavi policiji navedeni događaj, te su ga izveli iz stana i ostali pred zgradom,

Čije je počinio krivično djelo razbojništva iz člana 289. stav 2. u vezi stava 1. i u vezi  člana 31. KZ F BiH,

Pa ga sud na osnovu istog zakonskog propisa uz primjenu člana 50. tačka b) i člana 51. stav 1. tačka b) KZ F BiH

O S U Đ U J E
Na kaznu zatvora u trajanju od 2 (dvije) godine.

Na osnovu člana 57. stav 1. KZ F BiH u izrečenu kaznu optuženom se ima uračunati vrijeme koje je proveo u pritvoru počev od 13.09.2007.godine do 25.09.2007.godine.

Na osnovu člana 212. stav 3. ZKP F BiH oštećeni Lendo Huso se sa imovinsko-pravnim zahtjevom u cijelosti upućuje na parnični postupak.

Na osnovu člana 202. stav 1. ZKP F BiH optuženi Varupa Mevludin obavezuje se da nadoknadi troškove krivičnog postupka čiju će visinu sud utvrditi posebnim rješenjem, te da na ime paušala plati iznos od 50,00 KM.

